
“Siyasi partiyalar tərəfindən təqdim edilmiş illik maliyyə hesabatlarının qəbul  
olunması və nəzərdən keçirilərək ictimailəşdirilməsi qaydalarına dair Təlimat”ın  
təsdiq edilməsi barədə Azərbaycan Respublikası Mərkəzi Seçki Komissiyasının 

 
Q Ə R A R I 

 
“Siyasi partiyalar haqqında” Azərbaycan Respublikası Qanununun 21.2-ci və 21.6-cı 

maddələrinə görə siyasi partiyalar tərəfindən illik maliyyə hesabatları auditor rəyi ilə birlikdə 
hər il aprel ayının 1-dən gec olmayaraq Azərbaycan Respublikasının Mərkəzi Seçki 
Komissiyasına təqdim edilir və həmin hesabatları Komissiya öz rəsmi internet səhifəsində 
yerləşdirir. 

Qanunvericilikdə edilmiş bu dəyişiklik siyasi partiyalarla bu istiqamətdə yeni hüquq 
münasibətlərinin əmələ gəlməsinə səbəb olmuşdur. Həmin fəaliyyətin səmərəli həyata 
keçirilməsi məqsədilə siyasi partiyalar tərəfindən təqdim edilmiş illik maliyyə hesabatlarının 
qəbul edilməsi, nəzərdən keçirilməsi və ictimailəşdirilməsi münasibətlərinin nizama salınması 
üçün yeni aktın qəbul edilməsi zərurəti yarandığından “Siyasi partiyalar tərəfindən təqdim 
edilmiş illik maliyyə hesabatlarının qəbul olunması və nəzərdən keçirilərək ictimailəşdirilməsi 
qaydalarına dair Təlimat” təsdiq edilməli və həmin aktın qüvvəyə minməsi və rəsmi dərc 
edilməsi ilə əlaqədar  Mərkəzi Seçki Komissiyası tərəfindən öz səlahiyyətləri daxilində 
qanunvericiliklə müəyyən edilmiş qaydada və müddətdə müvafiq tədbirlər görülməlidir. 

Mərkəzi Seçki Komissiyası yuxarıda qeyd edilənləri əsas götürərək, “Normativ hüquqi 
aktlar haqqında” Azərbaycan Respublikasının Konstitusiya Qanununun 78.2-ci və 78.3-cü, 
Azərbaycan Respublikası Seçki Məcəlləsinin 19.4-cü, 19.14-cü, 28.2-ci və 28.4-cü 
maddələrinə uyğun olaraq   q ə r a r a   a l ı r : 

 
1. “Siyasi partiyalar tərəfindən təqdim edilmiş illik maliyyə hesabatlarının qəbul olunması 

və nəzərdən keçirilərək ictimailəşdirilməsi qaydalarına dair Təlimat” təsdiq edilsin (əlavə 
olunur). 

2. Mərkəzi Seçki Komissiyası öz səlahiyyətləri daxilində bu Qərarın 1-ci bəndində 
göstərilmiş Təlimatın rəsmi dərc edilməsi və qüvvəyə minməsi ilə bağlı qanunvericilikdə 
nəzərdə tutulmuş tədbirlərin görülməsini təmin etsin. 

